
NOLA SABIN'I...? 
Bigun deika dago gaurr Oldertiari 

Olargi larbildun nere adimena...; 
Beren magalian Sabin aundiari 
Egin nai lioke abes goitiena. 

Deika dago, bai; maitari, bigun. 
Itzal itunak nola argiari. 
——Ene maitiak: ¿Nun zerate, nun. 
Erantzun gabe nere deyari? 

Ez dakuszute ba, gelgarri jeikitzen 
Arana'tarr Sabin gure euzko lurrian, 
Nola negu beltzen iñoiz dan jayotzen 
Larrosa ederra baratza solian...? 

Ama txiroa ain arro aitortzen; 
Bularra sendo, belikia, 
Onen etsayai guda ematen? 

Begitu... begitu... ta ikusi zazute 
Zindotasunean ote dun berdiñik 

Eta iñongo Amak iñoiz izan duan 
Bera bezelako Seme on maiterik. 

Guda izkilutzat maitasuna-ta 
Jeiki da sendo Aberri alde, 
anker bel-beltza txit birrindu-ta 
Jopua gustiz azkatu arte. 

Eta bere kaltez etsayak aneika 
Orru amorratuz jeiki diran arren, 
Zut-zutik iraun du, guzi oyen aurka, 
Bizia emanaz bere Ama aldezten. 

Ene Olderti maite neriak: 
Zuek ixilik nola zaudete, 
Zuen abesti eder goitiak 
Sabin'i ezti opaldu gabe? 
Nerea entzun da, eder dira jeiki, 
atsedentzen zeuden oe laratsutik, 
Eta mintzatuaz txit samur ta apalki 
Gaur, oi ez duten lez ¡ai! aurkeztu zaizkit: 
¿Sabin degula bear aintzatu...? 
¿Zer da beretzat degun argia? 
Goititz guzia beregan ba-du: 
¿Zer da orrentzat abes guria? 

Zer gera ba, gure lorezko jargoyan 
Orrentzat, bitxitxo txit zurbilak baño? 
Edertasunean bai al dago gugan 
Berak ez duanik ainbat ugarigo...? 

¿Zer dira baita maiztez zelayan 
Orrillak jartzen ditun loriak; 
Eta zer dira egun-sentiyan 
Urretxindorren abes eztiak. . .? 

T e n e . 


